
					ਇਸ ਸਫ਼ੇ ਦੀ ਪਰੂਫ਼ਰੀਡਿੰਗ ਕੀਤੀ ਗਈ ਹੈ


ਹਰਾ ਫੁਲ, ਮੁਢ ਕੇਸਰੀ 

ਬਿਨਾ ਪੱਤਾਂ ਦੇ ਛਾਂ 

ਰਾਜਾ ਪੁੱਛੇ ਰਾਣੀ ਨੂੰ

ਕੀ ਬ੍ਰਿਛ ਦਾ ਨਾਂ?







(ਕਰੀਰ)





ਜਾਂ







ਜੜ ਹਰੀ ਫੁੱਲ ਕੇਸਰੀ 

ਬਿਨ ਪੱਤਾਂ ਦੇ ਛਾਂ

ਜਾਂਦਾ ਰਾਹੀ ਸੌਂ ਗਿਆ

ਤੱਕ ਕੇ ਗੂੜ੍ਹੀ ਛਾਂ







(ਕਰੀਰ ਦਾ ਦਰਖਤ)




ਸਣ ਦੇ ਪੱਕ ਚੁਕੇ ਖੇਤ ਦੇ ਨਜ਼ਦੀਕ ਮੱਝਾਂ ਚਾਰਦਾ ਪਾਲੀ ਹਵਾ ਦੇ ਬੁੱਲੇ ਨਾਲ ਇਕ ਅਨੋਖਾ ਜਿਹਾ ਰਾਗ ਸੁਣਦਾ ਹੈ। ਝੱਟ ਬੁਝਾਰਤ ਸੁੱਝ ਜਾਂਦੀ ਹੈ:-





ਆਂਡੇ ਸੀ ਜਦ ਬੋਲਦੇ ਸੀ 

ਬੱਚੇ ਬੋਲਣੋਂ ਰਹਿ ਗਏ

ਮੂਰਖਾਂ ਨੇ ਕੀ ਬੁੱਝਣੀ

ਚਤਰ ਬੁਝਣੋਂ ਰਹਿ ਗਏ







(ਸਣ ਦੇ ਬੀਜਾਂ ਦਾ ਗੁੱਛਾ)



 
ਬੇਰੀਆਂ ਤੇ ਪਸਰੀ ਹੋਈ ਅਮਰ-ਬੇਲ ਵੀ ਪਾਲੀ ਦੀਆਂ ਕਲਾਤਮਕ ਅੱਖਾਂ ਤੋਂ ਬਚਦੀ ਨਹੀਂ:-





ਇਕ ਦਰੱਖਤ ਕਲਕੱਤੇ 

ਨਾ ਉਹਨੂੰ ਜੜ ਨਾ ਪੱਤੇ







(ਅਮਰ ਬੇਲ)

